
1. Իրավական ակտի ընդունման անհրաժեշտությունը
«Հայաստանի Հանրապետության կառավարության 2024 թվականի նոյեմբերի  21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի մշակումը պայմանավորված է ՀՀ կառավարության 2024 թվականի նոյեմբերի 21-ի «ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակների կենդանի խոզերի՝ Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» N 1815-Ն որոշմամբ հաստատված հավելվածում լրացումներ կատարելու անհրաժեշտությամբ։
2․ Ընթացիկ իրավիճակը և խնդիրները
«Հայաստանի Հանրապետության կառավարության 2024 թվականի նոյեմբերի  21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի մշակումը պայմանավորված է ՀՀ կառավարության 2024 թվականի նոյեմբերի 21-ի «ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակների կենդանի խոզերի՝ Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» N 1815-Ն որոշման մեջ լրացումների իրականացման համար հիմք է հանդիսացել Պետական եկամուտների կողմից բարձրացված խնդիրը։ Մասնավորապես, որոշմամբ սահմանված գործող  դրույթների համաձայն՝ ԵԱՏՄ անդամ պետություններից և ԵԱՏՄ անդամ պետություն չհանդիսացող պետություններից ապրանքների ներմուծման ժամանակ ապրանքները կհայտնվեն ԵԱՏՄ մաքսային տարածքում մինչև համապատասխան թույլտվության տրամադրումը և մաքսային մարմինների կողմից հնարավոր չի լինի ապահովել որոշմամբ նախատեսված քանակից ավելի քանակով ներմուծվող ապրանքների մասով համապատասխան արգելքի պահպանվածության նկատմամբ հսկողությունը։
Նշված խնդրի լուծման նպատակով՝ առաջարկվում է Որոշման մեջ կատարել համապատասխան լրացումներ՝ համաձայն որի Հայաստանի Հանրապետության տարածք ապրանքի ներկրման նպատակով՝ հայտատուն Հայաստանի Հանրապետության էկոնոմիկայի նախարարություն է ներկայացնում դիմում, որի հիման վրա Էկոնոմիկայի նախարարությունը պահանջվող տեղեկատվությունը փոխանցում է Պետական եկամուտների կոմիտե, ինչպես նաև իրականացնում է ներկայումս գործող որոշմամբ սահմանված ժամանակավոր քանակական սահմանափակման մասով հաշվառում։
Միաժամանակ, նախատեսվում է սահմանել դրույթ՝ համաձայն որի բուծման նպատակով ներմուծված ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակի կենդանի խոզերի նշանակման կետ հասնելուց հետո անցկացվում է առնվազն 21 օր տևողությամբ կարանտին, իսկ սպանդի նպատակով ներմուծված ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակի կենդանի խոզերը նշանակման կետ հասնելուց հետո ենթարկվում են սպանդի 72 ժամից ոչ ուշ համաձայն՝ 2010 թվականի հունիսի 18-ի Եվրասիական տնտեսական միությունում անասնաբուժասանիտարական միջոցների կիրառման մասին թիվ 317 որոշման դրույթների։ Հայտատուի կողմից վերոնշյալ դրույթների խախտման դեպքում, ամեն հաջորդ ներմուծման ժամանակ թույլատրվող գլխաքանակը ենթակա է կրկնակի նվազման։
    3․ Տվյալ բնագավառում իրականացվող քաղաքականությունը
Սակագնային կարգավորման ոլորտի քաղաքականություն
4․ Կարգավորման նպատակը և բնույթը
Նախագծի ընդունմամբ նախատեսվում է ապահովել 50 կգ կամ ավելի կենդանի զանգված ունեցող խոզերի ներմուծման և շրջանառության կարգավորում, նպատակ ունենալով պաշտպանելու խոզի մսի տեղական արտադրողների տնտեսական շահերը։ 
5․ Նախագծի մշակման գործընթացում ներգրավված ինստիտուտները 
 Նախագիծը մշակվել է ՀՀ էկոնոմիկայի նախարարության կողմից:
6․ Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021 – 2026թթ. ծրագիր, ոլորտային և/կամ այլ ռազմավարություններ 
Նախագիծը բխում է  ռազմավարական փաստաթղթերից, մասնավորապես՝ ՀՀ կառավարության 2021 թվականի օգոստոսի 18-ի N 1363-Ա որոշմամբ հավանության արժանացած Կառավարության 2021-2026թթ. ծրագրի 2․4․ կետի դրույթներից և ուղղված է ապահովելու Հայաստանի Հանրապետությունում սննդամթերքի անվտանգության օրենսդրության կատարելագործմանը։
7․ Լրացուցիչ ֆինանսական միջոցների անհրաժեշտության վերաբերյալ
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
8․ Պետական բյուջեի եկամուտներում և ծախսերում սպասվելիք փոփոխությունների վերաբերյալ
       Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։



